
Annotatsiya. Ushbu magqolada huquq ijodkorligida forsayt tahlili uning ushbu faoliyatdagi
o'rni, bugungi kundagi yutugqlari tahlil gilinadi. Dunyo mamlakatlarida huquq ijodkorligi faoliyatini
yanada takomillashtirish masalasi tobora dolzarb ahamiyat kasb etib bormoqda. Xususan, World
Justice Project xalqaro fuqarolik jamiyati tashkiloti tomonidan yuritiladigan “Qonun ustuvorligi”
indeksining 2022-yil uchun hisoboti e’lon qilindi. Unga ko‘ra, Ozbekiston umumiy reytingda 0,50 ball
bilan 78-o'rinni egallagan. Hisobotda keltirilgan ko‘rsatkichlar mamlakatimizda huquq ijodkorligi va
qonun ijodkorligi jarayonini yanada takomillashtirish zarurati mavjudligini ko‘rsatmoqda. Dunyoda
so‘’nggi yillarda texnologik taraqqiyot keskin sur’atlarda o‘sgani sari kelajakni rejalashtirishning
samarali usullaridan foydalanishga talab ortmoqda. Shu jumladan, ulardan keng tarqalganlaridan
biri bo‘lgan forsayt usullaridan foydalanishga o‘tilmoqda. Huquq ijodkorligi sohasida ham forsayt kabi
yangi texnologiyalarni qo‘llashni bugungi zamon talab qilyapti, desak mubolag‘a bo‘'lmaydi. Huquq
ijodkorligida forsayt tahlil qilishning nazariy va amaliy jihatlarini kompleks tizimli tadqiq etish, uning
huquq ijodkorligidagi ahamiyati va zaruriyatini aniqlash, tahlil qilish, forsayt metodlarini o‘rganish,
shuningdek, huqugq ijodkorligi sohasini takomillashtirish yuzasidan ilmiy asoslangan taklif va tavsiyalar
ishlab chiqish dolzarb ahamiyatga ega hisoblanadi.

Kalit so‘zlar: forsayt, tahlil, huquq ijodkorligi, norma ijodkorligi, ijodkorlik, ekstrapolyatsiya,
modellashtirish, ekspert-prognostika, strategiya, farmon

POJIb ®OPCAHT-AHAJ/IU3A B IPABOTBOPYECTBE

CaaukoB Makcya60i A6y /1a>KOHOBHY,
CTapuIvi npenojaBaTeb Kadpeapol «Teopus rocyjapcTsa v mpaBa»
TalKeHTCKOTO rocy/1apCTBEHHOT0 OPUAUIECKOTO YHUBEPCUTETA

AHHomayus. B daxHOlU cmamve uccaedyemcsi hopcalim-aHaau3 8 hpagomeopuecmae, €20 pob
8 amoli dessmesibHOCMU, doCMuXdceHUs Ce200HsWHe20 OHSA. B cmpaHax mupa eonpoc daJbHeliuezo
cogepuieHCmeo8aHusl npasomeop4eckoll desimeAbHOCmMuU npuobpemaem 8cé 60/ee aAKMyda/abHOE
3HayeHue. B uacmuocmu, 6bi1 ony6aukogsaH omuém MedcdyHapodHoli opzaHuzayuu 2paxc0aHckKkozo
obujecmea World Justice Project no uHdekcy «gepxogeHcmeo 3akoHa» 3a 2022 200. Ilo e2o daHHbLM,
Ya6exucman 3aHumaem 78-e mecmo 8 obwem petimunze ¢ 0,5 6aaaa. [lokazameau, npedcmas.iettvle
8 doksaade, csudemenbcmgylom 0 Heobxodumocmu daabHeliuez0 CO8epUeHCMBOBAHUSI NpPA8o-
meopuecmea U HOpMOMEOPHECKo20 npoyecca 8 Haulell cmpaHe. B nocsedHue 200wl 8 Mupe pacmém

ChpoC HA ucnoJb3osaHue 3 hekmusHbIX Memodo8 NAaHUpo8aHus 6ydyujezo, NOCKOAbKY mexHu4eckuil
npozpecc pacmém 6bicmpblMU MeMNaMu, 8 MOM HYuUcj1e pachpocmpaHsemcsi nepexod Ha UCNO0/1b308aHUE
Memodos opcaitima. He 6ydem npeysenudeHuem ckaszamv, 4mo u 8 cgepe npagsomeopyecmsd

ce2o00Hs 80CMpe608aHO NpUMEHEeHUe

makKux HO8blX meXHOAOZUﬁ,

Kak Memodbsl opcatim.

AKMyanbHbIM 518/15€mcsl KOMNJAEKCHOe CUCMEMHOoe UCCAed08aHue meopemuyeckux U Npakmu4eckux
acnekmoe ¢opcalim-aHaausa 8 npasomeopvecmee, gblsig/eHUe e20 3Ha4eHus U Heob6xodumocmu 8
npasomeopvecmee, e20 mMemodos, d Mmakjice paspabomka HAY4HO 060CHOBAHHBIX Nped/oxceHull u
pexkomeHdayutl no coeepuieHCMeo8aHUK chepbl NPAsomMeopHecmasa.

Kawouesvie cnosa: ¢opcaiim, aHvasnus, npasomeopuecmso, HOPMOMBOPYECMB0, MBOPUYECMEO,
sKcmpanoasayusi, ModeauposaHue, SKCnepmHoe NPo2HO3UPOBAHUE, cmpamezus, yKa3

THE ROLE OF FORESIGHT ANALYSIS IN LAW MAKING

Sadikov Maksudboy Abdulajonovich,

Senior lecturer of the Department of Theory of State and Law,

Tashkent State University of Law

Abstract. This article analyzes foresight analysis in lawmaking, its role in this activity, and its
achievements today. The issue of further improving lawmaking activities in countries around the world
is becoming increasingly relevant. In particular, the World Justice Project, an international civil society
organization, has published a report on the Rule of Law Index for 2022. According to this, Uzbekistan
ranks 78th in the overall ranking with a score of 0.50. The indicators presented in the report indicate the
need for further improvement of the law-making process in our country. In recent years, as technological
advancement has rapidly increased, there is a growing demand for effective methods to plan for the
future. Among these, the use of foresight methods, which are widely applied, has gained prominence. The
application of new technologies, such as foresight, is increasingly required in the field of legal drafting,
and it would not be an exaggeration to say that this is the demand of the present time. Analyzing the
theoretical and practical aspects of foresight in legal drafting, studying its importance and necessity,
examining foresight methods, and developing scientifically-based proposals and recommendations for the
improvement of legal drafting are of urgent importance.

Keywords: foresight, analysis, lawmaking, norm creation, creativity, extrapolation, modeling, expert

forecasting, strategy, decree

Kirish

Hozirgi globallashuv davrida dunyo, min-
taqa, davlat yoki igtisodiyot sohalaridagi yi-
rik muammolar (ekologik, ijtimoiy-iqtisodiy,
texnologik, siyosiy va b.) yechimiga oid stra-
tegik rejalar, yo‘l xaritalari va konsepsiyalar
ishlab chigishda forsayt metodlaridan foyda-
lanish eng samarali va magbul variant hisob-
lanadi.

Forsayt asosida rivojlanishning uzoq mud-
datli (5 yildan 30 yilgacha) rivojlanish dasturi
yoki konsepsiyasi qisqa muddatli aniq dalil-
larga asoslangan ma’lumotlar asosida yarati-
ladi, ya'ni kelajak strategiyasi aniq, yuqori da-
rajadagi dalillar asosida rejalashtiriladi.

Huquq ijodkorligida aynan yuqoridagi
metodni qo‘llashdagi dastlabki huquqiy ha-
rakatga davlat rahbarining tashabbusi turtki
bo‘ldi. O‘zbekiston Respublikasi Prezidenti-
ning 2022-yil 28-yanvardagi “2022-2026-yil-
larga mo‘ljallangan Yangi O‘zbekistonning ta-
raqqiyot strategiyasi to‘g'risida”gi PF-60-son
Farmoni imzolanishi huquq ijodkorligi soha-
sida ilmiy izlanishlar qilishning asosini belgi-
lab berdi.

Yuqoridagi farmonda yettita ustuvor
yo‘nalishlar belgilangan bo‘lib, shundan
ikkinchi ustuvor yo‘nalishga qaraydigan
bo‘lsak, unda mamlakatimizda adolat va qo-
nun ustuvorligi tamoyillarini taraqqiyotning

eng asosiy va zarur shartiga aylantirish bel-
gilangan. Shuningdek, mamlakatimiz rahbari
ushbu strategik hujjatda ta’kidlaganidek, qo-
nun ijodkorligi sohasiga yangi texnologiyalar-
ni olib kirish uning rivojida katta rol o‘ynaydi.
Shu jihatdan hozirgi zamon talablariga muvo-
fig innovatsion yo‘nalishda foydalanilayotgan
texnologiyalardan biri - forsaytni huquq ijod-
korligi sohasida qo‘llash masalasidir.

Mazkur maqolada forsayt tahlilning naza-
riy va amaliy ahamiyati, tushunchasi, uning
ishlash mexanizmi, uni O‘zbekiston huquq
ijjodkorligida qo‘llanishi va ushbu sohadagi
xorijiy tajribalarga alohida to‘xtalib o‘tilgan.

Mamlakatimizda aynan huquq ijodkorligi
va uni takomillashtirish bilan bog'liq jihatlar-
ni ozbek huqugshunos olimlaridan profes-
sor, yuridik fanlar doktori L.T. Tultiyevning,
professor, yuridik fanlar doktori R.Y. Yusuva-
liyevaning, Toshkent davlat yuridik universi-
teti professorlari Z.M. Islomov, M.K. Najimov,
Sh.A. Saydullayevning kitoblarida, qolaversa,
professor, yuridik fanlar doktori H.T. Odil-
qoriyev kitoblarida [1, 215-b.], A.Q. Xudoy-
berdiyevning “Huquq ijodkorligi faoliyatini
sotsiologik va ekspert-tahliliy ta’minlashni
takomillashtirish”, A.J. Murodovichning “Hu-
quqgni qo‘llash faoliyatida prognozlashning
nazariy-huquqiy asoslari” nomli dissertatsi-
yasida juda keng foydalanilgan va bu haqida
ilmiy asoslar keltirib o‘tilgan.

Hagiqatan ham dunyo mamlakatlarida
huquq ijodkorligi faoliyatini yanada takomil-
lashtirish masalasi tobora dolzarb ahamiyat
kasb etib bormoqda. Xususan, World Justice
Project xalqaro fugarolik jamiyati tashkiloti
tomonidan yuritiladigan “Qonun ustuvorli-
gi” indeksi bo‘yicha 2022-yil uchun hisobot
e’lon qilindi. Unga ko‘ra, O‘zbekiston umumiy
reytingda 0,50 ball bilan 78-0'rinni egalladi.
World Justice Project xalqaro nodavlat tash-
kilotining 2023-yilgi Huquq ustuvorligi in-
deksiga ko'ra, O‘zbekiston 142 ta davlat ora-
sida takroran 78-o‘rinni egalladi (2022-yilda
ham shunday natija bo‘lgan, yuqorida qayd
etilgan). Qayd etilishicha, mamlakatimiz Ser-

biya, Albaniya, Xitoy, Belarus, Qirg'iziston,
Rossiya, Turkiya va boshqa davlatlarni ort-
da qoldirib, 140 ta davlat orasida 78-o‘rinni
egallagan. Bu esa mamlakatda oxirgi yillarda
ustuvor xalgaro reyting va indekslar bilan
magsadli ishlashning huquqiy va tashkiliy
mexanizmlari yaratilganini ham anglatadi.
(jumladan, Adliya vazirligida shunday bosh-
garma mavjud) [2].

Oxirgi yillarda e’lon qilingan indeksni
tuzishda dunyoning 140 ta davlatidan 150
mingdan ortiq uy xo‘jaligi va 4 mingga yaqin
huqugshunoslar o‘rtasida so‘rovlar olib bori-
ladi hamda gonuniylik darajasi baholanadi.

Demak, yuqoridagi hisobotda keltirilgan
ko‘rsatkichlar mamlakatimiz huquq ijod-
korligi va qonun ijodkorligi jarayonini yana-
da takomillashtirish zarurati mavjudligini
ko‘rsatmoqda. Jahonda jamiyat siyosiy va
huquqiy tizimini zamon talablari asosida is-
loh etish, inson huquqlari va erkinliklarini
kafolatli ta’'minlash, xalq hokimiyatchiligini
garor toptirish, gonunlarning samaradorligi-
ni oshirish, huquq ijodkorligi jarayonida ja-
moatchilik ishtirokini ta’'minlash, qonun ijod-
korlari tomonidan ijtimoiy fikrni o‘rganish va
uni inobatga olish, huquq va qonun ijodkor-
ligi jarayonlarini ekspert-analitik ta’minlash,
huquq ijodkorligi faoliyatini ekspert-tahliliy
ta’'minlash samaradorligini oshirish masala-
larini ilmiy tadqiq etish va yangi innovatsion
ilmiy ishlanmalar yaratish muhim ahamiyat
kasb etmoqda.

O‘tgan davrda qabul qilingan 400 ga
yaqin yaxlit qonunlar hayotimizning bar-
cha sohalarini huqugqiy tartibga solish bilan
birga, fugarolarning huquq va manfaatlari-
ni ta’'minlashga xizmat qilmoqda. Shu bilan
birga, davlatimiz rahbari Sh. Mirziyoyev qo-
nunlarning to‘ligligi, hayotiyligi va to‘g‘ridan
to‘g’ri amalga oshirish mexanizmlariga ega
ekani hagida so‘z yuritganda, bu borada hali
ko‘p ish qilishimiz kerakligini, afsuski, hozir-
gi kunda qonunlarning islohotlar samarasiga
ta’siri yetarlicha sezilmayotganini, ularning
ijjtimoiy munosabatlarni bevosita tartibga

solishdagi roli pastligicha qolayotganligini
ta’kidlaydi [3].

“Forsayt” atamasi ingliz tilidagi “fore-
sight” so‘zidan olingan bo‘lib, ozbek tilida
“kelajakka nazar” ma’nosini anglatadi. U in-
novatsiyani ilgari surish, strategik baholash-
ni faollashtirish va ilmiy-tadqgiqot ishlari
bo‘yicha uzoq kelajakka mo‘ljallangan faoli-
yatni nazarda tutadi. Forsayt nisbatan yangi
atama hisoblanadi. Shu sababli hozirgacha
uning mukammal ta’rifi ishlab chiqilmagan,
deb yozadi mutaxassislar. Forsayt texnologi-
yasi asosida global (xalqaro hamkorlik aso-
sida) muammolar, jumladan, hamkorlik aso-
sida qaysi sohani yanada keng rivojlantirish
va qaysi texnologiyalarni takomillashtirish
lozimligi aniqlanadi, maqsadga erishishning
strategiyasi ishlab chiqiladi [4].

Forsayt - taniqli olimlar, soha mutaxas-
sislari guruhi rahbarlik qiladigan, ilmiy tad-
gigotlarning muayyan sohasida erishilgan
yutugqlari bilan ajralib turadigan, ilmiy-tadqi-
got muammolari bo‘yicha yutuqlarga erish-
gan, uzoq kelajakka mo‘ljallangan hamkorlik-
dagi harakat kordinatsiyasi (FOREN Guede).

Bilamizki, prognozlash odatda modellash-
tirishga, ya'ni o‘tmish va hozirgi paytda bil-
gan narsalarga asoslanib, kelajakni bashorat
qilishga asoslanadi. Ya’'ni prognostika faniga
ko‘ra, prognozlashtirish uch asosiy metoddan
iborat: ekstrapolyatsiya, modellashtirish va
ekspert-prognostikadan.

Forsayt esa kelajakda nima bo‘lishi mum-
kinligini tekshiradi. U bir nechta variantlarni
ko‘rib chigadi. Muhimi, bashorat qanday ha-
rakatlarni amalga oshirish mumkinligini ham
aniqlaydi va turli harakatlarga olib keladigan
ssenariylarni tavsiflaydi.

Ko‘pgina institutlar turli yo‘llar bilan ijti-
moiy muammolarni hal qilish uchun forsayt-
dan foydalanadilar. Jumladan, Jahon banki
yaginda Yevropada qabul gilayotgan garor
va harakatlarimiz rivojlanayotgan mamla-
katlarga ganday ta’sir ko‘rsatayotgani haqi-
da xabardorlikni oshirishga e’tibor qaratdi.
Bundan tashqari, forsayt Yevropa mamla-

katlarida, milliy va mintaqaviy darajalarda
siyosatshunoslik yo‘nalishida muhim vosita
sifatida tobora ko‘proq foydalanilmoqda, bu
esa siyosatchilarga kelajak haqida ko‘proq
mas’uliyatli va muhim qarorlar qabul qilish
imkoniyatlarini yaratib beradi [5].

Material va metodlar

Mazkur tadqiqot ishida quyidagi masa-
lalar tahlil qilinadi: birinchidan, huquq ijod-
korligida forsayt tahlilning o‘rni va ahami-
yati, huquq ijodkorligi faoliyatini sotsiologik
va ekspert-tahliliy ta’'minlash masalalari, ik-
kinchidan, huquq ijodkorligida forsayt tah-
lil qilishning nazariy va amaliy jihatlarini
kompleks tizimli tadqiq etish, uni huqugq ijod-
korligidagi ahamiyati va zaruriyatini aniq-
lash hamda tahlil qilish, forsayt metodlarini
o‘rganish, shuningdek, huquq ijodkorlik so-
hasini takomillashtirish yuzasidan ilmiy asos-
langan taklif va tavsiyalar ishlab chigishdan
iborat.

Yuqorida sanab o‘tilgan masalalarga javob
topish maqgsadida mazkur tadqiqot ishida
tarixiy, tizimli-tuzilmaviy, qiyosiy-huquqiy,
mantiqiy, aniq sotsiologik, ilmiy manbalarni
kompleks tadqiq etish, induksiya va deduk-
siya, statistik ma’lumotlar tahlili kabi usullar
keng qo‘llangan.

Tadqiqot natijalari

Forsayt nisbatan yangi atama sanalganligi
sababli unga hali mukammal ta’rif ishlab chi-
gilmagan. Shunday bo‘lsa-da, ko‘plab olimlar
unga o‘z izlanishlari asosida ta’rif berishgan.
Yevropaning Panel for the Future of Science
and Technology (STOA) [6] tashkiloti olim-
larining ta'rifiga ko‘ra: “Forsayt - kelajakda
nima sodir bo‘lishi mumkinligini, unga tay-
yorgarlik ko‘rish uchun tahliliy jarayon. Bu
kelajakni bashorat qilish emas, balki kutilma-
gan hodisalarni minimallashtirish haqidadir”.
“Garchi kelajakka qiziqish asrlar davomida
mavjud bo‘lsa-da, forsayt juda yangi va qizi-
qarli tahliliy yondashuvni taqdim etadi. For-
sayt - menejment, iqtisod, ijtimoiy fanlar va
texnologiya chegaralari bo‘ylab tarqaladigan
fanlararo bo‘lim”, - deydi “Kelajakshunos-

larning qisqacha tarixi” asarida Vendi Shultz
(2015).

Forsayt orzular, bashoratlar yoki prog-
nozlarga murojaat qilmasdan kelajakning
noaniqligi va oldindan aytib bo‘lmasligini
hamda ushbu kelajakni shakllantirish uchun
ma’lumotlar va intellektga bo‘lgan ehtiyoj
o‘rtasidagi muvozanatni nazorat qilishga ha-
rakat giladi. Forsayt o‘zaro ta’sir tahlili va
sintezi, tizimli fikrlash, chalkashliklar, uzoq
muddatli va jiddiy noaniqliklarni oldindan
rejalashtirish kabi muhim ko‘nikmalarni ri-
vojlantiradi. U mumkin bo‘lgan, ehtimoliy va
afzal kelajak haqidagi vaziyatni bilish; real
vaqt rejimida mavjud va yangi paydo bo‘lgan
ma’lumotlarni saralash va uni qat'iy tizimlar-
ga solish kabi bir qator ko‘nikmalarga asos-
lanadi. Ya’ni bu mumkin bo‘lgan ssenariylar
va yo‘l-yo‘riglarni o‘rganishni, kelajakdagi
xavf va imkoniyatlarni aniqlashni va potensi-
al javoblarni tizimli ravishda takrorlashni oz
ichiga oladi [7].

Bulardan tushunadigan bo‘lsak, forsayt-
ning vazifasi: kelajakni taxmin qilish emas,
balki garor gabul giluvchilar va yetakchi eks-
pertlarning fikrlari bilan kelishgan holda ke-
lajakni “magqsadli” ko‘rishni shakllantirish va
asosiy muammolarga javob berish hamda te-
gishli magsadlarga erishish uchun uzoq mud-
datli harakatlar dasturini ishlab chiqishga
urinishdir.

Bilamizki, huquq ijodkorligi - vakolatli
davlat idoralari va mansabdor shaxslarning
(referendum chog‘ida - butun xalgning) hu-
quq normalarini o‘rnatish, o‘zgartirish, tako-
millashtirish va bekor qilishga yo‘naltirilgan
maxsus faoliyatidir. Huquq ijodkorligi fao-
liyatiga nafagat yangi huquqiy normalar
o‘rnatish, balki ilgari chiqarilgan normativ-
huquqiy qoidalarni o‘zgartirish va bekor qi-
lish ham kiradi.

Endi ushbu sohaga forsaytni qo‘llash de-
ganda huquq ijodkorligidagi real holat va
muammolarni aniglash hamda uning yuqori
darajada rivojlanishini aniglab, shunga qarab
keyingi harakatlar maqsadli rejalashtiriladi.

Ya'ni huquq ijodkorligini takomillashtirish-
ning bir usuli bo‘lib, huquq ijodkorligidagi
real holat va muammolarni aniqlash ham-
da kelajakdagi istalgan ko‘rinishni yaratib,
ushbu natijaga erishish strategiyasini ishlab
chiqgish tushuniladi. Ushbu tizim 4 xil (lekin
o‘zaro bog'liq) bosqichlarni o'z ichiga oladi:

- kirish (strategik aql-idrok (razvedka
ma’lumotlar);

- bashorat (tahlil, talqin, istigbol);

- natijalar (kengaytirilgan yoki yangi is-
tigbollar/strategik variantlar);

- strategiya (va/yoki strategik rejalashti-
rish).

Davlat huquqiy normani o‘rnatish yoki
ma’qullash orqali huquqgni qo‘llash va hu-
qugni qo‘riglashdek serqirra, murakkab jara-
yonga turtki beradi. Huquq ijodkorligi tufayli
vujudga keltiriladigan huquq normalari dav-
lat idoralarining turli xil rasmiy hujjatlarida
aks ettiriladi. Bunday rasmiy hujjatlar nor-
mativ-huquqiy hujjatlar deb ataladi. Huquq
ijjodkorligi davlat xarakteriga ega bo‘lgan
aktiv faoliyatdir. Davlat idoralari jamiyat ta-
raqqiyoti ehtiyojlaridan kelib chigqan holda
ijtimoiy munosabatlarni huquqiy tartibga
solish funksiyasini amalga oshirib boradilar.
Bu esa huquq ijodkorligi jarayoni beto‘xtov
davom etib turishini taqozo qiladi. Huquq
ijjodkorligi faoliyati oz mohiyatiga ko‘ra dav-
lat irodasini ifodalash bilan bogliq. Davlat
tashkiliy kuch bo‘lsa, huquq yuridik qoida
shakliga kirgan irodadir. Huquq ijodkorligi
0z mazmuniga ikki toifa harakatni qamrab
oladi: birinchidan, huquq ijod etuvchi organ-
larning normativ hujjat loyihasini tayyorlash
bo‘yicha harakatlari, ya’'ni loyihani ishlab
chiqish to‘g'risidagi qarorni qabul qilish; lo-
yihani tayyorlash; loyihani muhokama etish;
uni manfaatdor idoralar bilan kelishib olish
va qo‘shimcha ishlov berish; ikkinchidan, bu
toifaga normativ hujjatni chigarish bo‘yicha
harakatlar kiradi: huquqiy hujjat loyihasini
huquqni ijod etuvchi organ muhokamasiga
kiritish; huquq ijod etuvchi organ tomonidan
loyihani muhokama etish; normativ-huqu-

qiy hujjatlarni qabul qilish va uni e’lon qilish
(nashr etish). Ta’kidlab o‘tish lozimki, huquq
ijod etishning mazkur bosqichlari (harakatla-
ri) ba'zan birlashib ketishi, ba’zan esa yangi
xatti-harakatlar bilan to‘ldirilishi mumkin.

Xususan, yakka tartibda huquqiy hujjat
gabul giluvchi mansabdor shaxs ushbu bos-
qgichlarni birlashtirib yuborishi mumkin. Ma-
salan, Prezident farmon chiqarganda yoki ho-
kim farmoyish qabul gilganda aytib o'tilgan
bosqichlarni birlashtirib, o‘zi bajaradi. Ayrim
hollarda yuqoridagi bosqichlardan tashqa-
ri, loyiha yuzasidan mutaxassis-olimlarning
xulosasini olish, uni ekspertizadan o‘tkazish
va loyihani keng xalq muhokamasiga qo‘yish
kabi xatti-harakatlar ham amalga oshiriladi.

Huquq ijodkorligi fagat qonun loyihasi
yoki huquqiy garorni ko‘rib chiqish va gabul
qilish bilan cheklanmaydi. Bu jarayon davlat
idoralarining amaldagi huquqiy hujjatlarga
o‘zgartirishlar kiritish, eskirgan yuridik nor-
malarni bekor qilish va mavjud normativ huj-
jatlarni tizimlashtirishga qaratilgan faoliyati-
ni 0z ichiga oladi.

Endi ushbu sohaga forsaytni qo‘llash de-
ganda huquq ijodkorligidagi real holat va
muammolarni aniqlash hamda nima qilsa u
yuqori darajada rivojlanishini aniglab, shun-
ga qarab keyingi harakatlar magsadli reja-
lashtiriladi.

Umumiy xulosa shuki, huquq ijodkorli-
gida forsayt tahlil deganda, huquq ijodkor-
ligini takomillashtirishning bir usuli bo'lib,
huquq ijodkorligidagi real holat va muam-
molarni aniglash hamda kelajakdagi istalgan
ko‘rinishini yaratib, ushbu natijaga erishish
strategiyasini yaratish tushuniladi.

O‘zbekiston Respublikasi Prezidentining
2022-yil 28-yanvarda qabul qilingan PF-60-
son “2022-2026-yillarga mo‘ljallangan Yan-
gi O‘zbekistonning Taraqgiyot strategiyasi
to‘grisida”gi Farmonida “qonun ijodkorligi
jarayonida fuqarolik jamiyati institutlari bi-
lan maslahatlashuvlar o‘tkazish amaliyotini
takomillashtirish, ijtimoiy munosabatlarni
huqugqiy tartibga solishning barqarorligi, si-

fati va samaradorligini ta’'minlash maqsadi-
da “aqlli tartibga solish” modeli elementlarini
qo‘llash doirasida qonunchilik hujjatlarining
tartibga solish ta’sirini baholashni rivojlan-
tirish va kengaytirish, huquq tizimining ra-
qgobatbardoshligini oshirish, iqtisodiyotning
yangi drayverlarini harakatga keltirish doira-
sida zamonaviy texnologiyalarga va raqamli
faoliyatga bo‘lgan talablarni qayta ko‘rib chi-
qish, sohalarda “tartibga solish yuki’ni ka-
maytirish doirasida qonunchilik hujjatlarini
qisqartirish, davlat organlari faoliyatini tar-
tibga soluvchi normativ-huquqiy hujjatlar-
ni tizimlashtirish, O‘zbekiston Respublikasi
gonunchiligini rivojlantirish konsepsiyasini
ishlab chiqish, idoraviy normativ-huquqiy
hujjatlarni qabul qilish vakolatiga ega davlat
organlari doirasini gisqartirish, shuningdek,
ushbu hujjatlar sonini magbullashtirish ish-
larini davom ettirish” kabilar belgilab berildi.

Shu orinda aytish joizki, dunyoda
so'nggi yillarda texnologik taraqqiyot kes-
kin sur’atlarda o‘sgani sari kelajakni reja-
lashtirishning samarali usullaridan  foy-
dalanilmoqda. Shu jumladan, ulardan eng
tarqalganlaridan biri bo‘lgan “Forsayt” usul-
laridan foydalanishga o‘tilmoqda. Yuqorida
ta’kidlaganimizdek, bevosita davlatlarning
siyosiy jihatdan rivojlanishida ham yangi qa-
rashlardagi tahlil va islohotlarning qo‘llanishi
juda muhimdir, shuningdek, huquq ijodkor-
ligi sohasida ham forsayt kabi yangi texno-
logiyalarni qo‘llashni bugungi zamon talab
qilyapti, desak mubolag‘a bo‘lmaydi. Chunki
huquq ijod etish davlatning yuridik norma-
lar yaratishga qaratilgan maxsus faoliyati-
dir. Davlat mazkur faoliyat orqali xalgning
irodasini qonun darajasida ifoda etadi, ijti-
moiy boshqgaruv va siyosiy rahbarlikni amal-
ga oshiradi. Bu faoliyat natijasida jamiyatda
harakatlanuvchi bir butun va ichki alogaga
ega bo‘lgan, huquqgiy normalar tizimi vujud-
ga keltiriladi. Har bir fugaro har kuni biron-
bir huquq normasiga to‘qnash keladi. Huquq
normalari ganchalik samarali bo‘lsa, hayot va
turmush farovonligi oshadi. Har jihatdan pi-

shiqg, puxta tayyorlangan qonunlarda hayotiy
va xalqchil tamoyillar ustuvor ahamiyat kasb
etsa, uni amaliyotga tatbiq qilish ham sama-
rali kechadi. Aksincha, amalga oshirishning
aniq mexanizmiga ega bo‘lmagan, faqatgina
umumiy masalalarni hal etadigan qonun huj-
jatlarini gabul qilish amalda ko‘plab muam-
molarni keltirib chigaradi. Shu sababli ushbu
sohaga yangi texnologiyalarni qo‘llash joiz.

Xususan, forsayt uzoq muddatli mumkin
bo‘lgan muqobil kelajakni bashorat qilish
emas, balki odamlarning o‘zlari va boshqa-
larning xatti-harakatlari qanday ogqibatlarga
olib kelishi mumkinligi haqidagi refleksligini
oshirish uchun ularni o‘rganishdir. So‘nggi
bir necha o'n yilliklarda biz tobora ko‘proq
ijjtimoiy muammolarga duch kelmoqdamiz.
Masalan, iqlim o‘zgarishi, resurslar tanqisligi,
igtisodiy inqiroz, aholining tez qarishi, qash-
shoqlik va hokazo.

Ilgari forsayt tadqiqotlari nashr etilgan
bo'lib, ular jamiyat uchun kelajakdagi muam-
molar ehtimoli haqida xabardorlikni oshir-
gan. Masalan, 1972-yilda Rim klubi “O‘sish
chegaralari to‘g'risida”gi hisobotni nashr etdi
[8], bu esa cheklangan resurs ta’minoti bilan
eksponensial iqtisodiy va aholi o‘sishining
kelajakdagi xavflari haqida xabardorlikni
oshirdi. Biroq bunday ogqibatlarning oldi-
ni olish uchun yetarlicha chora ko‘rmadik.
Aslida, iqlim o‘zgarishi bo‘yicha hukumatla-
raro panelning yillik hisobotida (2014) iq-
lim o‘zgarishi endi imkon emas, balki mav-
jud muammo ekanligi ta’kidlandi. Biz ko‘rib
chigilayotgan masalani uzoq vaqt davomi-
da e’tiborsiz qoldirganimiz sababli, bugungi
kunda biz endi iqlim o‘zgarishidan qochib qu-
tula olmaymiz. Agarda biz boshqacha harakat
gila boshlasak, faqat uning ta’sirinigina chek-
lashimiz mumkKin, xolos.

Garchand forsayt yangi atama sifati-
da ko‘rilayotgan bo‘lsa-da, lekin undan
1990-yillardan boshlab uzoq muddatli istiq-
bolni belgilashda AQSh, Yevropa, Osiyo, Lotin
Amerikasidagi iqtisodiy rivojlangan bir qan-
cha davlatlar keng foydalana boshlashdi. For-

sayt loyihalar natijalari asosida keng massh-
tabli Xalgaro tadqiqot dasturlari ishlab chiqil-
gan, jumladan Yevropa Ittifoqining Oltinchi
va Yettinchi ilmiy tadqgiqotlar va texnologiya-
larni rivojlantirish dasturining budjet xara-
jatlari 17,5 va 54 mlrd yevroni tashkil etgan.
Shvetsiyaning oxirgi forsayt loyihasi uchun
3,6 mln yevro, Turkiyada esa 2 mln yevroga
yaqin mablag’ sarflangan” [9]. Forsayt tad-
giqotlar borasida EFMN (The European For-
sayt Monitoring Network) Yevropa forsayt
tadqgiqotlar monitoringi tizimi, FISTERA -
axborotlashgan jamiyat sohasidagi loyihalar
tizimi faoliyatini misol qilishimiz mumkin.
EFMN Yevropa Ittifoqi tomonidan moliya-
lashtiriladi va “Yevropa bilimlar almashinuvi
platformasi”ning bir qismi hisoblanadi. Uning
tarkibiga ARCSA, VDI, PREST, TNO, CKA, At-
lantis, Fhg-ISI, Dialogik, Louis Lengand &
Associates, Technology Centre Prague kabi
tashkilotlar kiradi. 2006-yilgi ma’lumotlar
bo‘yicha EFMN monitoring portfoliosida Yev-
ropa Ittifoqiga a’zo davlatlarda hamda Yapo-
niya, AQSh, Kanada, Xitoy, Koreya Respubli-
kasi va Braziliyada bajarilgan 1000 ga yaqin
forsayt tadqiqotlar to‘grisida ma’lumotlar
mavjud bo‘lgan [10].

Shuni ta’kidlab o‘tish joizki, qonun ijodkor-
ligi faoliyatiga forsayt texnologiyasini qo‘llash
masalasi ilg‘or xorijiy mamlakatlar amaliyoti-
da katta ahamiyatga ega. Bu sohada katta taj-
riba to‘plangan. World Justice Project xalqaro
fugarolik jamiyati tashkiloti tomonidan yuri-
tiladigan “Qonun ustuvorligi” indeksi bo‘yicha
Yaponiya 2022-yilda 16-0rini egallaganini
ko‘rish mumkin [11]. Forsaytni amalga oshi-
rish hukumat tomonidan buyurilgan va ijrochi
Fan va texnologiya agentligi edi va hozirda u
maxsus yaratilgan Fan va texnologiya siyosati
milliy instituti deb nomlanadi. Forsayt natija-
lari Fan va texnologiyalar bo‘yicha kengashga
taqdim etiladi, u ham ishni to‘gridan to‘g'ri
moliyalashtiradi. Forsayt materiallari fan va
texnikani rivojlantirish sohasidagi milliy siyo-
satning, bevosita budjet mablag'larini tagsim-
lashning real asosi bo‘lib xizmat giladi.

Umuman olganda, Yaponiya turli daraja-
larda juda ko‘p forsaytlarni o‘tkazgan, lekin
ayni paytda aniq iyerarxiya saqlangan: huku-
mat darajasida ular umumiy qarashlar bilan
shug'ullanadilar, vazirliklar makro darajada
forsaytlar bilan shug‘ullanadilar, kompaniya-
lar guruhlari va individual firmalar ham ki-
chik forsaytlarni amalga oshirishi mumkin.

Avstriya (Ushbu davlat World Justice Pro-
ject xalgaro fugarolik jamiyati tashkiloti to-
monidan yuritiladigan “Qonun ustuvorligi”
indeksi bo‘yicha 11-orinda turadi (2022)
dasturining asosiy magqsadi biznes va ilm-
fan o‘rtasidagi hamkorlikni mustahkamlash
va indikativ rejalashtirish ufqlarini kengay-
tirish orqali Avstriyaga uzoq muddatli istiq-
bolda yetakchi o‘rinni egallash imkonini be-
radigan innovatsion salohiyatni aniqlashdan
iborat [12]. Ilmiy-tadqiqot va muvofiglash-
tirishda asosiy rol Fanlar akademiyasining
Texnologiyalarni baholash bo‘yicha yetakchi
institutiga tegishli edi. Fanlar akademiya-
si tomonidan mazkur masalada bashoratli
tadqgiqotlar olib borildi, asosiy yo‘nalishlar
belgilandi, ekspertlar guruhlari tuzildi. Ke-
yinchalik, Delfi usuli [13] bo‘yicha ikkita lo-
yiha amalga oshirildi, biri fan va texnologiya
sohasida, ikkinchisi jamiyat va madaniyat so-
hasida. Bu davlatda ham Yaponiyaniki kabi
ma’lum organga vakolat berilgan, ya’ni Fan
va texnologiyalarni baholash instituti forsayt
bilan davlat miqyosida shug‘ullanadi. Shu-
ningdek, Avstriya dasturining afzalligi shun-
daki, uni ishlab chiquvchilar birinchi marta
texnologik va ijtimoiy sohalar uchun umumiy
bo‘lgan rivojlanish yo‘nalishlarini topishga
harakat qildilar.

Kanada (Ushbu davlat World Justice Pro-
ject xalgaro fugarolik jamiyati tashkiloti to-
monidan yuritiladigan “Qonun ustuvorligi”
indeksi bo‘yicha 12-o‘rinda turadi (2022).
XXI asrning boshlarida Kanada milliy rivoj-
lanish strategiyasini qayta ko‘rib chiqishni
talab giladigan bir gator muammolarga duch
keldi. Mamlakat hukumati tez rivojlanayot-
gan gigantlar - Hindiston va Xitoydan iqti-

sodiy ko‘rsatkichlar bo‘yicha, shuningdek,
jahon miqyosida raqobatbardoshlikni saglab
golish istigbollari bo‘yicha ortda golayotga-
nidan xavotirda edi. Ushbu ortda qolishni
bartaraf etishning asosiy vositasi innovatsion
faoliyatni faollashtirishdir. Shu munosabat
bilan ilmiy-texnikaviy taraqqiyotning asosiy
yo‘nalishlarini aniglash, innovatsion ustuvor-
liklarni to‘g'rilash va milliy innovatsion tizim
rivojiga yangi sur’at berishga qaratilgan ti-
zimli forsayt tadqiqotlarini o‘tkazish g‘oyasi
paydo bo‘ldi. Ish jahon miqyosidagi ilmiy va
texnologik tendensiyalarni tahlil qilish va
mamlakatga jahon miqyosida muvaffaqgiyat-
li raqobatlashish imkonini beradigan cho-
ra-tadbirlarni topishga garatilgan bir qator
ekspert forsayt tadqgiqotlariga asoslangan edi
[14].

AQShda masalan, oz farzandlari, nabi-
ralari va yagqinlari uchun reja tuzmoqchi
bo‘lgan mijozlar bilan ishlaydigan Michigan
shtatining Grand Rapids shahrida joylashgan
Foresight Law Firm firmasi mavjud. Xud-
di shunday Vashingtonda ham Foresight
law+policy degan shaxsiy firma mavjud. Bun-
dan tashqari, Strategic Legal Futures and
Foresight (SLFF) huqugshunoslar, aynigsa,
strategik huqugshunoslar uchun bashoratli
ko‘nikmalarni rivojlantirish maqsadida fao-
liyat olib boradi. Ushbu kurs advokatlarga
huquqiy prognoz dasturlarini amalga oshi-
rishga imkon beradi, bu esa o‘z tashkilotla-
rining imkoniyatlarini ro‘yobga chiqarish,
strategik va operatsion huquqiy xavflarni
boshqarish qobiliyatini yaxshilashga yor-
dam beradi. AQShda Foresight Education
tashkiloti bor. Ushbu tashkilot faoliyatining
asosiy maqsadi ta’lim bo‘yicha forsayt me-
todologiyasini dunyo bo‘yicha targ‘ib va tat-
biq etishni tashkil etishdan iborat. Ushbu
tashkilot mutaxassislari tomonidan Chexiya,
AQSh, Niderlandiya, Xitoy, Bolgariya, Latviya
kabi davlatlarida geografiya, biologiya, ling-
vistika, tarix, fizika, kimyo fanlari bo‘yicha
o‘gituvchilar va talabalarga forsayt meto-
dologiyasi bo‘yicha o‘quv kurslari, trening-

lar hamda seminarlar tashkil etilgan. Fore-
sight Education portalining mualliflari va
yaratuvchilari pedagogik jarayonda forsayt
ta’limining dolzarbligini bayon etib, bu orqali
ta’lim tizimida butunlay yangi sifat darajasiga
chigish mumkinligini qayd etishadi. Forsayt
orqali bo‘lajak mutaxassislar tezkor rivojla-
nish davrida yuzaga kelayotgan o‘zgarish-
lar va noaniqliklar, nostandart vaziyatlarda
yuzaga kelayotgan hodisalarning rivojlani-
shini oldindan ko‘ra bilish, bashoratlash ham-
da ularning yechimlari bo‘yicha tezkor reja-
larni shakllantirish kompetentliklariga ega
bo‘lishadi [15].

Xulosalar

Forsayt texnologiyasi u yoki bu davlat,
u yoki bu sohaga qo‘llanishi uchun yagona
qolip yo‘q, lekin umumiy tamoyillardan ke-
lib chiqib, forsayt texnologiyasi metodlarini
go‘llagan holda qulay va o‘ziga xos modelni
yaratib, shu asosda forsaytni rivojlantirish
kalitlaridan biri sifatida foydalansa bo‘ladi
yoinki forsayt usulini keng ommalashtirish
magqsadida birinchilardan bo‘lib Toshkent
davlat yuridik universitetida ham joriy etildi.

Huquq ijodkorligiga forsayt texnologiya-
sini qo‘llash kerak. Zero, davlat strategiyasi
ham huquqiy rivojlanishning ijtimoiy taraqqi-
yot qonuniyatlarini aniq aks ettirishga asos-
langan ilmiy bashorat qilinishini (forsaytni)
nazarda tutadi.

O‘zbekiston huquq ijodkorligini ta’min-
lashda forsayt tahlilini qo‘llaganda, uni 3 bos-
gichda hamda bir qancha forsayt metodlari
birlashmasidan foydalansa magsadga muvo-
fiq bo‘ladi.

Huquq ijodkorligi faoliyatida forsaytni
axborot-tahliliy ta’'minotning samarali tizimi
sifatida qo‘llash huquq ijodkorligi subyekt-
lariga normativ-huquqiy tartibga solishning
ehtiyojlarini oz vaqtida aniqlash, mamlakat
aholisi manfaatlaridan kelib chiqib ijtimo-
iy munosabatlarni tartibga solishning yana-
da magbul loyihasini ishlab chigishga imkon
yaratadi.

Forsayt bo‘yicha mutaxassislar juda kam-
ligi sababli xorijiy davlatlardan forsayt eks-
pertlar chaqirib, trening darslar tashkil etish
taklif etiladi.

Forsayt haqidagi bilimlarni targ‘ib qilish
uchun ilmiy anjumanlar va konferensiyalar
tashkil etish kerak.

MDH davlatlari oliy yuridik ta’lim muassa-
salarida o‘qgitiladigan modul “Yuridik texnika”
tarkibida “Huquq ijodkorligida forsayt tahlil”
degan mavzu qo‘shilib, ushbu modul darsligi-
da shu nomdagi bob kiritilishi magsadga mu-
vofiqdir.

Shuningdek, xorijiy olimlardan R. W.
Lent, L. Mark, J. L. Swanson, M. Schneider va
M. L. Savickasning ilmiy tadgiqotlarida for-
sayt asosida strategik rejalashtirish, konst-
ruksiyalash, o‘z karyerasini qayta ko‘rib chi-
qish va rivojlantirish hamda yangi muhitga
moslashishga tayyorlash, kasbiy xulqg-atvor
va kasbiy tanlovga oid masalalar keng yoritil-
gan [16].

Shu nuqtayi nazardan Toshkent dav-
lat yuridik universitetida ham o‘quv
mashg‘ulotlarida forsayt texnologiyasidan
foydalanish metodikasi ishlab chiqilib, amali-
yotga joriy etish yo‘lga qo‘yilgan.

